
Mohd Amirul Kasyful Nur bin Zulkifli

From: Welcome Centre

Sent: 19 Januari 2016 14:44

To: UUM - All Staff; UUM - All Students

Subject: SELAMAT TINGGAL UNIVERSITI YANG KU SAYANGI

                                                   
 
19 JANUARI 2016 / 09 RABIULAKHIR 1437H 
==================================== 
 
"UUM : UNIVERSITI PENGURUSAN TERKEMUKA" 
            (THE EMINENT MANAGEMENT UNIVERSITY) 
 
 
 
 
Oleh: H. Rasidah H. Rodzi 
Gambar oleh: Anjung Tamu 
 
 
SELAMAT TINGGAL UNIVERSITI YANG KU SAYANGI 

ANJUNG TAMU ONLINE: : Selama 4 tahun berada di bumi bertuah Sintok, tiba-tiba 
kesedihan pula terasa dalam meraikan hari-hari terakhir memerah otak di sebuah 
universiti pengurusan yang terletak di utara.  
 
Baru-baru ini, lima sahabat sejati mengisi masa hari terakhir di kampus dengan 
bergambar kenangan di Welcome Centre yang terdiri daripada Nursyuhada Mamat, 
Nurul An-umillah Abdullah, Mohd. Azizi Sujak, Nor Zuliana Azis dan Syahnorazyanti 
Shahbudin.  
 
Malah, pelajar program Ijazah Sarjana Muda Pengurusan Kerja Sosial dengan 
Kepujian (UUM CAS) ini merasakan 4 tahun berlalu sungguh pantas. Bahkan jika ingin 
dikumpulkan memori memang sungguh indah untuk diimbas dan dikenang walaupun 
sesetengahnya agak pahit untuk diingat. 

Menurut mereka yang berasal dari Terengganu, Johor, Kelantan dan Perlis, pada 
mulanya sampai ke UUM terasa rindu kampung halaman bila berada di tengah rimba 
hijau. Namun bulan berganti tahun dan sekarang mereka akan merindui untuk kembali 
ke UUM sebagai tempat mereka dididik menjadi insan yang berguna untuk agama, 
bangsa dan negara. 
 
“Terima Kasih kepada semua pensyarah yang mencurah ilmu kepada kami. Terlalu 
banyak pengalaman yang kami perolehi di UUM”, kata Nursyuhada. 

Tambahnya lagi, semoga pengalaman ini dapat kami praktikkan semasa bekerja nanti. 
 
“Di sinilah kami belajar segala rencana kehidupan, di sinilah kami menempuh suka dan 
duka. Apapun kami berjaya melaluinya dengan tabah dan akhirnya kami sampai ke 
penamatnya”. 
 
Kata mereka, terima kasih kepada Naib Canselor UUM dan seluruh warga UUM. 
 
 
 
 
========================== 
DARIPADA: 
ANJUNG TAMU 
UNIT KOMUNIKASI KORPORAT  
CANSELORI 
UNIVERSITI UTARA MALAYSIA (UUM)  
TEL.: 04-928 3044/3050/3051/3098  
FAKS: 04-928 3095  
E-MEL: welcome_centre@uum.edu.my  
 
 
 
 

 


